
Şəffaflıq Azərbaycan İdarəetmə Siyasətinə 5 saylı Əlavə
 
ŞƏFFAFLIQ AZƏRBAYCANın Davranış kodeksİ
 
I. PRİNSİPLƏR
 

Preambula 
Bu sənəd Beynəlxalq Şəffaflıq təşkilatının Hədəf, Dəyərlər və Aparıcı Prinsipləri, həmçinin təşkilatın Maraqların Toqquşması Siyasətinə əsaslanır.
 

Siyasətə ehtiyac 
Beynəlxalq Şəffaflıq təşkilatının dövlət məmurları və biznesmenlərdə etik xüsusiyyətlərin artırılmasına istiqamətlənmiş fəaliyyəti, bunu sözügedən mövzuda onun işçilərindən ən yüksək səviyyədə tələb etməyə istiqamətləndirir. Şəffaflıq Azərbaycan ilə hər hansı bir formada əlaqədə olan hər bir şəxsin ehtimal olunan maraqların toqquşmasına xüsusi diqqətlə yanaşması vacibdir. 
 

İcra prinsipləri
Hər bir potensial maraq toqquşmaları mümkün qədər öncədən müəyyənləşdirilməli və ən qısa vaxtda bununla bağlı məlumat verilməlidir. Əgər problemlər yaranmaq ərəfəsində aşkar edilərsə, yaxud şüphələr yaranarsa, mənfi hallar ortadan götürülə və alternativ addımlar atıla bilər.
Maraq toqquşmalarının həlli tərəfsiz şəxslər tərəfindən qiymətləndirilməlidir. Maraq toqquşmaları həll oluna bilər, amma hər bir halda bunun həlli yalnız və yalnız tərəfsiz şəxslər tərəfindən həyata keçirilməlidir.
 

Heyət daxili münasibətlər 

· Biz, bir-birimiz və bizimlə işləyən hər bir şəxsə hörmət və anlayışla davranacaq, onların müxtəlifliyinə, o cümlədən, mədəni irsinə, cinsinə, regionuna, əlilliyinə, ailə vəziyyətinə, cinsi mənsubiyyətinə və s. hörmət göstərəcəyik.
· Şəxsi məlumat ilə işlədiyimiz zaman həmkarlarımızın şəxsi məlumatlarına, onların şəxsi həyatlarına hörmətlə yanaşacağıq.
 

İşə Qəbul
Bütün vəzifələrə təyinatlar cinsindən, regionundan, dinindən, fiziki qüsurundan, ailə vəziyyətindən və cinsi mənsubiyyətindən asılı olmayaraq ləyaqətlə ediləcəkdir;
Bizim, ailə üzvlərimizin yaxud dostlarımızın yaxın olduqları ailə üzvlərinə, dostlarına və yaxud təşkilatlara üstünlük verilə bilməz. Şəffaflıq Azərbaycanın heyətindən yaxud İdarə Heyətindən hər hansı bir şəxsin həyat yoldaşı, valideyni, övladı yaxud qardaş/bacısından birini işə qəbul etdikdə yaxud müqavilə bağladıqda, onlarla digər şəxslər arasında bərabərliyi qorumaq üçün işə qəbul bələdçisinin tələbləri diqqətlə icra edilməlidir.
 
Digər əlaqəli şəxslər
Şəffaflıq Azərbaycan təşkilatının işlərinin əksəriyyəti təşkilatın işçisi olmayan şəxslər tərəfindən icra olunur. Bu hallara ən çox İdarə Heyətinin üzvləri aiddir. Belə şəxslər əksər hallarda digər biznes və peşə mənsubiyyətinə malik olurlar.  
Bu halda sözügedən şəxslərin əlaqələri olduğu şirkət və ya təşkilatlar Beynəlxalq Şəffaflıq və Şəffaflıq Azərbaycan üçün işləmək və ya layihələrində iştirak etməkdən xaric edilməməlidirlər. Lakin, bu şirkətlər və təşkilatlara "daxili üstünlük" verilməməlidir.  Belə hallar ayrı-ayrı nəzərdən keçirilməlidir ki, ədalət və bərabərlik əldə olunsun.
 

Korrupsiyaya qarşı mübarizə
Biz fəaliyyətimizin bütün istiqamətlərində dürüstlük və bərabərliyə diqqət yetiririk və bizimlə əlaqədə olan hər bir şəxs yaxud qurumdan eyni standartları gözləyirik. Biz korrupsiyanı xoş görmürük və rüşvəti istənilən halda – birbaşa və ya dolayı qadağan edirik. Buna həmçinin işin asanlaşdırılması üçün edilə biləcək ödəmələr də daxildir ki, bu da rüşvətin bir növüdür və yolverilməzdir.
 

Şəffaflıq Azərbaycanın əmlakı
Biz Şəffaflıq Azərbaycanın resurslarının səmərəli istifadəsini təmin edirik. Bizim nəzarətimiz altında olan aktivlər Şəffaflıq Azərbaycanın inkişafından savayı heç bir başqa məqsəd üçün istifadə olunmayacaq.
 
Şəxsi fəaliyyət
Biz öz şəxsi fəaliyyətimizi elə qururuq ki, Şəffaflıq Azərbaycan və Beynəlxalq Şəffaflıq Təşkilatının öz dəyərlərinə uyğun hərəkət etməyən şəxsləri, ictimai və ya özəl qurumları inkişaf etdirir təsəvvürünü yaratmasın və Şəffaflıq Azərbaycanın etibarlılığını zədələyəcək hərəkətlər ortaya çıxmasın. Biz Şəffaflıq Azərbaycanın biznes əlaqələrini öz şəxsi qazancımız naminə istifadə etmirik.
 
Hədiyyə və Əyləncə
Şəffaflıq Azərbaycan ilə əlaqəli olan kimsə hər hansı bir şəxs və ya qurumdan hədiyyə, əyləncə, maddi vəsait yaxud dəyərli hər hansı bir şey qəbul etməməlidir, o halda ki, yuxarıdakiləri təklif edən şəxs təklifini ŞA-ya təsir etmək cəhdi kimi başa düşür.
 

II. HƏYATA KEÇİRMƏ
 
Kodekslə tanışlıq
Şəffaflıq Azərbaycan təşkilatının rəhbərliyi etika üzrə daxili dialoqu təşviq etməli, heyətə yol göstərməli və daxili sistemin, siyasətin və proseduraların Kodeksə uyğunluğunu təmin etməlidir.
Bu kodeksin kopyaları hər bir heyət üzvünə işə başlamazdan əvvəl verilir və işə götürmə sənədlərinin və ya uzun müddətli müqavilənin əsas tərkib hissəsi kimi yer alaraq, digər sənədlərlə birgə imzalanır; həmçinin bu kodeks bizim rəsmi veb səhifəmizdə dərc edilir.
Fəaliyyətin illik qiymətləndirilməsi zamanı bunların kodeksə uyğunluğu dəyərləndirilir.
Məsələ qaldırmaq / Korrupsiya barəsində məlumat verən şəxslərin müdafiəsi
Hər hansı bir heyət üzvü yaxud tərəfdaş Kodeksin təfsiri, tətbiqi və ya ehtimal olunan pozuntusu ilə əlaqəli narahatçılığı yaranarsa və aidiyyatı olduğu ehtimal olunan heyətlə bunu danışmaqda çətinlik çəkərsə, məsələni birbaşa olaraq Etika Komitəsinin üzvlərinə (aşağıda göstərilib) bildirməlidir.  Qeyd olunan komitənin hər hansı bir üzvünün adı məsələdə keçərsə, bu zaman hər bir heyət üzvünün Beynəlxalq Şəffaflıq təşkilatının Etika Məsləhətçisinə müraciət etmək hüququ vardır. Narazılıqlar şəxsən yaxud elektron poçt yoluyla mövcud təhlükəsiz və məxfi mexanizmlər vasitəsi ilə çatdırıla bilər.
 
Maraqların toqquşması haqda məlumatlandırma
Şəffaflıq Azərbaycan ilə bağlılığı olan hər bir şəxs maraq toqquşmasına səbəb olan hər hansı bir hal müşahidə edərsə,  real yaxud ehtimal olunan maraq toqquşması haqqında məlumatı vermək məsuliyyəti daşıyır. Bu tip məlumat Şəffaflıq Azərbaycanın Sədrinə yaxud digər bir bitərəf üst səviyyəli heyət üzvünə və yaxud da direktora verilməlidir.
 

Etika Komitəsi
Şəffaflıq Azərbaycan İdarə Heyəti sədri və İcraçı Direktordan ibarət Etika Komitəsinə malikdir. Mürəkkəb hallarda etika məsələləri Şəffaflıq Azərbaycanın İdarə Heyətinin sədri tərəfindən Beynəlxalq Şəffaflıq Təşkilatının Etika Komitəsinə yönəldirilməlidir.
 

Kodeksə dəyişikliklər
Kodeks müntəzəm olaraq nəzərdən keçirilir. Kodeksə edilə biləcək dəyişikliklər bütün tərəfdaşlarla müzakirə edilir. Yekun dəyişikliklər İcraçı Direktor və Maliyyə və Admin meneceri arasında razılaşdırılmalı, Şəffaflıq Azərbaycanın İdarə Heyəti tərəfindən təsdiq edilməlidir.
